
Uule-schminkworkshop 

door Sókkertantes

Mit dónkerblauwe schmink 
maaks se sjone dröppels d’r bie.

Tied voor sjtipkes! Die maak ich 
zelf mit blauw en wit.

Netuuuuuurlik glitter! En ouch 
dae haet netuurlik de échte 
Uulekleure!

Zit eine basis op mit eine sjone 
lichblauwe glanzende schmink.

Sjabloneer mit ein vingersjpunske 
‘t Uulelogo op de óngerlaog.

Zit mit blauw/witte splitcake sjone 
vormpjes óm ‘t logo.

Leef Uulkes en Uulinnekes 
en alle anger kienjer oet Groot Remunj

Geer höb ‘m in eur henj! De boemvólle 
Uulewapper 2026! Veer höbbe weer keihèl 
oos bès gedaon óm de sjoonste verhaole 
veur uch te make. 

Zo höbbe veer ’n verhaol euver Sjtichting 
Veldeke die d’r mit hert en zeel veur zorg 
det de Limburgse dialekte, wo ónger oos 
eigese Remunjs dialek, neet verlaore gaon! 
Daonaeve kump ouch de Bacchusklup aan 
bod. Geer kint ze waal, die men in die greun 
jes waat altied mit eine hele houp kónfettie 
binne kómme valle. Mer waat is eine Bacchus 
eigelik? Det ligke veer uch oet. Wiejer höbbe 
veer ouch weer eine vastelaovesarties aan 
ein vraogevuur óngerwórpe en wèt geer 
det d’r mer leefs drie Remunjse miense eine 
belangrieke pries höbbe gewónne? Nae? 
Blajer den mer ins rap door. 
Zowie geer mesjiens al gezeen höb mit 
’t oetrope van oze nuje Sjtadsjeugprins 

danse d’r meer kiendjes en maedjes in de 
Kienjer- en Jeuggarde den oojt teveure. 
Veer sjtèlle de nuuj gezichte aan uch veur. 
En netúúrlik ouch ruum aandach veur oze 
nuje Sjtadsjeugprins zelf mit zien adjudante. 
Kórtom: veer winse uch heel väöl laes- en 
vastelaovesplezeer! 

De riddaksie van de 
Uulewapper 

 
P.S. Bie inkele sjtökskes 
zólt geer ouch QR-
codes zeen sjtaon. 
Es geer die code mit 
‘ne QR-scanner op de 
smartphone scant, kint 
geer online nog meer 
bekieke en beloestere 
euver det óngerwerp.  

Sókkertantes is de artiestenaam 
van Ingrid Breugelmans. Mer 
sókkertant Ingrid is neet zo mer 
emes. Zie is dé schmink-keuningin 
van Remunj. Spesjaal veur uch Uulkes 
en Uulinnekes, laezers van deze 
Uulewapper, lik Ingrid uch sjtap veur 
sjtap oet wie geer uch es échte Uule 
kint schminke mit de vastelaovend! 
Veer zólle mer ins rap beginne!

• Ein sjabloon van ‘t Uulelogo
• Ein sjpunske
• Ein vingersjpunske
• Ein splitcakepenseel
• Ein róndj penseel nómmer 5
• Eine glitterapplicator

• Lichblauwe glanzende 
schmink

• Dónkerblauwe schmink
• Witte schmink
• Blauwe of zilvere glitters
• Blauwe/witte splitcake

Waat höbs se neudig?

Tip: doot det mit dónkerblauwe ougsjeem det wirk väöl fijner es mit schmink!

Es geer noe eder jaor de prachtige 
Uulewapper en Zjwetskammezaol mit 
ouch de Uulepin van ’t jaormotto van 
det jaor op de deurmat wilt, maak uch 
pappa’s en mamma’s dan gans gek om 
uch lid van D’n Uul te make en kom 
ouch bie os Uulefemielie. 

Veur € 22,- per jaor zeen volwassene 
lid of veur € 11,- per jaor bösse 
jeuglid van D’n Uul. Dan profiteert 
geer geliek van álle veurdeile van ein 
Uule-lidmaotsjap.

Scouting greuts op samewirking tiedes de 
vastelaovend

Veer zeen enorm greuts det de scouting ouch 
dit jaor de Zjwetskammezaol en de Uulewapper 
róndjbrink in de binnesjtad van Remunj.

Dankzij de inzat van väöl vriewilligers, neet 
allein van Scouting Sint Hubertus mer ouch 
vanoet Scouting Regio Roermond, waert dees 
sjoon tradisie veurtgezat. Ekstra bezónjer is de 
betrókkeheid van de diverse scoutinggroepe. 
Same zorge veer d’r veur det de vastelaovend nóg 
sjoner waert!

Bez0rging d00r 
Sc0uting Sint Hubertus en 
Sc0uting Regi0 R0erm0nd

Sjtadsvastelaovesvereniging 
D’n Uul Remunj 2026

Aafgeloupe jaor waas extra sjpesjaal want  
D’n Uul besjting 8 x 11 jaor. D’r ware twee 
waekinj volop fees in de Sjpegeltent op 
de Mert mit meziek, dans en heel väöl 
gezelligheid. Veur de jeug waas d’r ouch 
van alles te doon. Zo waas d’r ‘t Gajusfees 
veur de jeug van 12 toet 17 jaor, wo volop 
waerde gefees. De kienjermusical waas in ‘t 
8 x 11 sezoen extra bezunjer mit heel väöl 
kienjer die same  zónge, dansde en toneel 
sjpeelde. Waat höb geer det geweldig gedaon. 
Ouch ‘t Sjnapsnaze bal in ‘t Witte Kerkske 
waas e groot fees wo ederein blie same 
vastelaovend vierde. Daonaeve kwaam d’r 
get gans bezunjers: ‘e kienjerbook euver D’n 
Uul en ‘t Sjtraotverke. Zo kinne kienjer van 
noe en later laeze wie vastelaovend in Remunj 
waert gevierd. Wits se ouch det dit book nog 
altied te koup is via de website van d’n Uul? 
Vraog diene papa of dien mama maar ins of 
ze ‘t same mit dich wille besjtelle, want ‘t is 
‘ne aanraojer!  Netuurlik wille veer hie ouch 
nog Fenn I en zien adjudante Floor en Jurre 
bedanke. Ze höbbe d’r veur gezorg det ‘t 
jubeleijemjaor veur de jeug ónvergaetelik 
waerde.

Nao al det feeste kieke veer noe oet nao ‘n 
nuuj vastelaovessezoen. Op zóndig 11 januari 
waas ‘t zowied. In de sjoonste theaterzaal van 
de Oranjerie waerde oze nuje sjtadsjeugprins 
oetgerope. Mit ‘n sjpesjaal act mit väöl 
verkleidsels en ‘ne houo sjpanning waas ‘t ‘ne 
middig óm neet flot te vergaete. En toen waas 
‘t moment dao…..

Mik I Erens sjting op de buun as 
Sjtadsjeugprins van Remunj en jeugprins 

van D’n Uul in 2026. Same mit zien adjudante 
Isis en Gabriel geit hae ónger ziene liefsjpreuk 
“Same kleure veer de vastelaaovend”, d’r  ein 
groot fees van make. Mik I en zien adjudante 
Gabriel en Isis zitte alle drie op basissjool 
‘Aan de Roer’. Nog ‘e leuk weetje, Mik I en Isis 
höbbe ‘n zusje det mitdans bie de kienjergarde

‘n Waek eerder op 3 januari waerde ouch de 
nuje sjtadsprins oetgerope. Jules I Breuer is 
dit jaor de jóngste prins dae D’n Uul oojt haet 
gehad. Ouch zien adjudante Rutger Geurtz, 
Damiaan Bertrams en Luca Breuer zeen jóng 
jónges. En waat ‘t extra leuk maak: zie zote 
vreuger ouch op basissjool Aan de Roer 
dus det zal dit jaor bie Mik I op sjool döbbel 
feeste beteikene. Jules I kiek d’r nao oet óm 
dit sezoen mit de jeug op te trekke en zal dan 
ouch döks bie feesjes veur kienjer en jeug te 
zeen zeen.

Mit de nuje sjtadsprins en sjtadsjeugprins 
gaon veer de kómmende waeke, same mit 
de kienjergarde, Jeuggarde, Uulejónges 
en sóms ouch mit ‘t Gajus, weer volop 
vastelaovend viere. Ónger ‘t motto Hert 
veur vastelaovend sjteit d’r veur jónk en aad 
vanalles op ‘t program. Dit motto is bedach 
door Rob Reijners en beteikent eigelik gans 
geweun: veer haje allemaol van vastelaovend. 
D’r zeen netuurlik weer väöl evenemente 
veur de volwassene mit nuuj en vertroewde 
óngerdeile. Dao euver kint geer alles laeze in 
de Zjwetskammezaol.
Maar väöl belangrieker is netuurlik waat d’r dit 
jaor allemaol te doon is veur de jeug. Zo zeen 
d’r twee veursjtellinge van de kienjermusical 
Saharazandj, mit heel väöl kienjer die mitdoon, 

ech get óm greuts op te zeen! 
Veur jóngere van 12 toet 17 jaor   
is d’r dit jaor get nuujts: de 
feesaovend Gajus Downtown op 
vriedig 16 januari. Dit is ‘t vervolg 
op ‘t Gajusfees van veurig jaor 
det toen in de Sjpegeltent 
vanwaege 8 x 11 supergaaf 
waas. De aovend is gans 
zellef georganizeerd door ‘t 
Gajus. ze höbbe ‘n supervet 
program ineingezat. 
Det wils se toch neet 
misse. Veur mich is dit 
jaor zowiezo ouch extra 
sjpesjaal, want ich bön  
dit jaor al 11 jaor Vors 
van D’n Uul en det vinj ich 
superleuk. Ich vier det netuurlik  
‘t allerleefste same mit uch!

Toet sjlot ‘n diek danke veur ederein  
dae veur de kienjer en de jeug alles 
regelt. Zónger al die helpers zólle oos jóngste Uule  
neet zoväöl kinne feeste. Ouch danke aan de redaksie 
van de Uulewapper veur dit toffe blaad.
Laot uch dit sezoen euveral zeen en heure, maak d’r 
same ein groot fees van en naem ouch veural eur vrunj 
en vriendinne mit. Wie meer Uulekienjer  wie groter  en 
leuker ‘t fees waert.
Ich wins alle Uulekienjer, Uulejeug en anger jóng 
vastelaovesvierders heel väöl vastelaovesplezeer 
toe. En vergaet daobie mien perseunlik Motto neet. 
Vastelaovend viert ederein op zien eige wies…….
maar waal SAME!

Waat höbbe veer ‘n supersjoon jubeleijemsezoen achter de rök! Aafgeloupe jaor besjting D’n 
Uul 8 x 11 jaor en det höbbe veer groots gevierd. D’r ware väöl leuke feesjes veur jó Waat nk 
en aad en ouch dit jaor sjteit d’r weer väöl leuks veur de deur. mit nuje en vertroewde feesjes, 
dus weer väöl vastelaovesplezeer veur de kienjer en de jeug. Mit ‘t jaormotto ‘Hert veur 
Vastelaovend’ gaon veer d’r same e geweldig vastelaovessezoen van make.

Leef Uulekienjer, Uulejeug en 
alle angere jeugdige laezers,

(Op pepier gezat mit  
fluusterende Uul Claire Lambriex)

Vanzelfsjpraekend geit Sjtadsjeugprins 
Mik I ‘t dit jaor neet allein doon en waert ’r 
óngersjteund door zien twee adjudante, Isis 
en Gabriel. Dit Jeugprinselik Gezelsjap is erg 
kreatief en det is te zeen in häör gezamelike 
passie veur teikene. Same ein hobby mer toch 
versjillend; zo teikent Sjtadsjeugprins Mik I 
’t leefs anime, adjudant Isis geit veur sjieke 
dames mit biebeheurende outfits en adjudant 
Gabriel teikent gaer katers.

De moders van Mik en Isis zeen 
tweelingzösters dus ze kinne zich al vanaaf 
de eerste daag det ze zeen gebaore.  ‘t 
Gezelsjap geraakde kómpleet op de kaksjool. 
Dao kwame ze biejein in de klas en waar ’t 
vanaaf de eerste daag dieke… Mik! Zo wie 
ze zelf zègke, höbbe ze al väöl joeks mit ein 
oetgehaold en mótte veer veural oplètte es 
Sjtadsjeugprins Mik I en adjudant Gabriel 
samezeen. De druim óm same de jeug van  
D’n Uul en Remunj veur te gaon begós te laeve 
in ’t jaor det Dean I (2024) waerde oetgerope. 

Dit prinselik drietal waert natuurlik gesjteund 
door femilies mit de neudige ervaring bie  

D’n Uul en es echte leefhöbbers van 
Vastelaovend. De elders van Sjtadsjeugprins 
Mik I zeen Joske Zijlstra en Thijs Eerens. Twee 
echte vastelaovesvierders die ’t virus op ’n 
gooj meneer höbbe euvergedrage aan allebeij 
de kienjer. Want Mik haet ouch nog ‘n zösterke 
Robin. Dit waert ouch veur häör ‘n sjpesjaal 
jaor want ‘t geit veur ’t eers mitdanse mit de 
Kienjergarde.

Dit jaor haet Sjtadsjeugprins Mik I ‘ne echte primäör. Wo de aafgeloupe 
jaore de kemissie zelf op zeuk mós gaon nao de nuje Sjtadsjeugprins, 
waar ’t deze keer meugelik óm zelf aan te gaeve det se heel gaer de nuje 
Sjtadsjeugprins wóls waere. Wie veer in ‘t ingesjikde filmke zoge det Mik 
oet ’t juuste Uulehout waar gesjneje, waar de keus mekkelik en flot gemaak!

Sjtadsjeugprins 

Mik I
en zien adjudante 

Isis & Gabriel

Same kleure veer de Vastelaovend!

Adjudant Isis kós neet baeter zeen 
oetgekaoze. Moder Saartje Zijlstra haet 
al twee keer mitgemaak wie ’t is óm ‘ne 
adjudant in ’t gezin te höbbe. Vader Maarten 
Wagemans waar adjudant bie Sjtadsprins 
Marnix I (2017) en broor Mees waar adjudant 
bie Sjtadsjeugprins Dean I (2024). Doris maak 
’t gezin kómpleet en geit, net wie nichske 
Robin, dit jaor veur ’t eers mitdanse mit de 
Kienjergarde.

De elders van adjudant Gabriel zeen Shanna 
en Bojan. Zie wone, same mit zien jónger 
breurke Rafael, doonbie ’t Witte Kirkske in de 
veursjtad. Häör hoes zal mit de vastelaovend 
good te herkinne zeen! Ze viere altied same de 
vastelaovend en dit jaor is ’t nog sjpesjaler óm 
dit vanoet ‘n anger ról te gaon doon.

Teikene löp wie ‘ne roje draod door ’t sezoen 
van Sjtadsjeugprins Mik I, aevel is t’r nog get 
sjpesjaals waat trökkump en ouch te zeen is 
op de hoesorde. Det is ‘ne vlinder dae symbool 
sjteit veur Sam. Sam is ’t tweelingzösterke van 
Mik en is 13 daag nao de gebaorte gesjtorve. 
Door de vlinder trök te laote komme in de 
hoesorde krieg Sam toch alles mit van dit 
sjpesjale aventuur en ’n sjoon plaetske in ’t 
verhaol.

Nog ein lèste anekdote óm mit aaf te sjloete. 
Zo wie eder besjreve hiebaove zeen de 
leje van ‘t Jeugprinselik Gezelsjap 2026 
beheksde teikeneers en gek op kleure. 

Daoróm is ‘r veur ’t thema ‘cartoon’ gekaoze 
en gaeve ze same mit ederein; femilie, vrunj 
en Sjtadsvastelaovesverening D’n Uul op eige 
wies kleur aan Vastelaovend! 

Same kleure veer 
         de Vastelaovend!

Vastelaoves

Vrunjebook

Waat geisse keeze?

Sjlók	 of	 Sjieps

Ajax 	 of 	 PSV

Gamen 	 0f  	Sjporte

Teikene 	 of 	 Knutselen

Zomervakantie 	of  	Wintjersjport

Schmink 	 of 	 Pruuk

Strandj 	 of 	 Pretpark

Waat geisse keeze?
Sjlók	 of	 Sjieps
Ajax 	 of 	 PSV
Gamen 	 0f  	Sjporte
Teikene 	 of 	 Knutselen
Zomervakantie 	of  	Wintjersjport
Schmink 	 of 	 Pruuk
Strandj 	 of 	 Pretpark

Mien naam is: 

Mik
Mien laeftied is:  

12 jaor
Mien zösterkes zeen: 

Sam† en Robin

Ich zit in groep: 

8
Mien favoriete sjoolvak is: 

Spelling
Mien favorietje vakantielandj is: 

Spanje
Dit sjteit baovenaan mien bucketlist: 

Nao Japan gaon en Bungeejumpen

Dit vinj ich leuk om te teikene: 

Realistisch 
Dit vinj ich de beste oetvinjing ooit: 

De vastelaovend natuurlijk!

Mien favoriete vastelaoves artiest is: 

De Roerdassen

‘t sjoonste vastelaoves ivvenement is: 

Oeeee die is moeilijk. Det is de Sjolefestatie.

Mien naam is: Isis
Mien laeftied is:  12 jaor

Mien zösterkes zeen: broer Mees (14) & zusje Doris (6)
Ich zit in groep: Brugklas

Mien favoriete sjoolvak is: teikene en gym
Mien favorietje vakantielandj is: Spanje

Dit sjteit baovenaan mien bucketlist: Bungeejumpen
Dit vinj ich leuk om te teikene: Maedjes of kleijer  

Dit vinj ich de beste oetvinjing ooit: tillefoon
Mien favoriete vastelaoves artiest is: Wiesse oet zuus

‘t sjoonste vastelaoves ivvenement is: Sjolefestatie en optoch

Waat geisse keeze?

Sjlók	 of	 Sjieps

Ajax 	 of 	 PSV

Gamen 	 0f  	Sjporte

Teikene 	 of 	 Knutselen

Zomervakantie 	of  	Wintjersjport

Schmink 	 of 	 Pruuk

Strandj 	 of 	 Pretpark

Mien naam is: 

Gabriel
Mien laeftied is:  

12 jaor
Mien zösterkes zeen: 

Rafael
Ich zit in groep: 

8
Mien favoriete sjoolvak is: 

gym
Mien favorietje vakantielandj is: 

Frankriek
Dit sjteit baovenaan mien bucketlist: 

leuke vastelovend
Dit vinj ich leuk om te teikene: 

Katers  
Dit vinj ich de beste oetvinjing ooit: 

tillefoon
Mien favoriete vastelaoves artiest is: 

Wiesse oet zuus
‘t sjoonste vastelaoves ivvenement is: 

Sjolefestatie

Eerste vraog: waem is Sjup, waem is Sjoop en 
waem is de derde? Lik aeve oet waem geer zeet. 
Veer zeen Graatje, Noud en Stan. Sjup & Sjoop 
geit trök toet in Hongarije in 2015, wo Graatje 
en Noud get plaetjes dreijde in ein Nederlandse 
friettent op ‘t bekinde Sziget Festival in 
Boedapest. Det ware gólje tieje! Vanoet dao 
sjtónge veer ouch sjteeds dökker achter 
de dreijtaofel op feesjes en netuurlik mit de 
vastelaovend op de optochwage. Stan, dae DJ 
waas bie discotheek Stoba in Ech, zoot in oze 
vrunjegroep en waas d’r bienao altied bie. Eine 
goje kammeraod womit veer de neudige pilskes 
drónke en tegeliekertied gezelligheid brachte. 

En zo waerde van twee man obbins drie man 
gemaak. Det dae naam Sjup & Sjoop mer euver 
twee miense geit maak nieks oet, ‘t geit óm de 
sfeer en ’t fees! Drie man mit eine naam veur 
twee, ouch det is vastelaovend! Meistal zeen 
veer ’t d’r euver ins det degene dae ‘t meiste 
beer op haet de (zate) Sjup is, haha. 

Laote veer eers beginne mit drie dilemma's.
 
Super-supergrote ore mit haor d'r oet, of 
helemaol gein ore? 
Helemaol gein ore!

Eine x-box dae om 't oer oetvèlt of 'ne 
PlayStation mit controllers mit stick drift?   
X-Box dae oetvèlt. Den kins se tenminste nog ein 
bietje fetsoenlik sjpele.

Altied verkleid wie 'n paerdemaedje, of altied 
mit 'n baezem in de henj mótte loupe? 
De baezem! Den kinne veer vaege! 

Wo kiek geer 't meis nao oet deze 
vastelaovend?
Veer gaon dit sezoen ein aantal leuke same-
wirkinge doon mit anger artieste. Det doon veer 
normaal neet sjnel, dus det is get nuujts veur 
ós. Dao höbbe veer enorm väöl zin in óm oos 
creatieve ideje te kómbinere mit die van angere.

Daonaeve kieke veer ‘t meiste oet nao die daag 
zelf. Det zeen de sjoonste daag van ‘t ganse jaor!

Waat vinjt geer 't gaafste ivvenement óm op 
te traeje? 
Lestige vraog! Ein groot pebliek op ‘n groot 
plein is sjoon, mer ein kleiner pebliek in ein klein 
zaelke of kefee is det ouch. Wo op ein groter 
ivvenement de planning döks sjtrak mót zeen, is 
bie ein kleiner pebliek de ruumte veur get meer 
gekkigheid, improvisere en interactie mit de luuj. 

Aafgeloupe jaor vónje veer ‘t optraeje op de 
Plats in Ech waal heel ruig en ouch de Greune 
Maondaag in Remunj! Veur kómmend sezoen 
waert de agenda nog vol gepland, mer wo veer 
noe al ‘t meiste haer oetkieke is de Sjolefestasie 
op vastelaovesvriedaag! Ins kieke of Remunj 
good kin sjpringe! 

Waat is 't levelingsnómmer van uchzelf?
Boem Boem Beton! 

De vastelaovend laef bie de jeug, 
en ouch de vastelaoves-artieste. 
Daoróm in de Uulewapper eder jaor 
aandach veur 'ne bekinde Limburgse 
vastelaovesarties. Dit jaor ein 
gezelsjap van drie man oet 't Midde-
Limburgse Ech die weite wie 
ze alle feestente op de kop mótte 
zitte: nemes minder es Sjup & Sjoop!

Sjup & Sjoop
Noe veer 't toch euver sjole höbbe. Waat 
vinjt geer van Limburgse sjole die gein vrie 
gaeve op de daag van de Sjolefestasie en op de 
11devande11de? 
Sjandalig! Sjup & Sjoop is van meining det de 
vastelaovend ein belangriek óngerdeil is van oze 
Limburgse cultuur. Sjole mótte det sjnappe en 
ouch sjteune. Veer vinje ‘t belangriek det de jeug 
ouch vastelaovend viert en ‘n sjool die dao gein 
vrie veur guf vinje veer neet kinne. 
Waat ós betruf is ‘t helemaol begriepelik es se te 
krank bös óm op dae daag nao sjool te gaon, mer 
dich waal nét good genóg veuls óm toch aeve te 
gaon kieke of de vastelaovend waal good löp! 

En kump d'r ouch nog get nuujts? 
Absoluut! Veer zeen hèl bezig mit nuje muziek
en haope det det sjnel klaor is. Waat det persies 
is, mit waem en wo euver haje veer nog aeve 
geheim! Ein dink det veer waal kinne zègke: ‘t 
waert knalle dit jaor! 

Mit welke zangeres wilt geer altied al 'n 
plaetje make?
Veer kinne neet keze tösse Chantal Janzen en 
Beppie Kraft. Det zeen toch waal twee toppers 
oet Limburg. 

Waat aet geer mit de vastelaovend? 
Väöl, vèt en heel zalt! Veer doon oos bès óm 
fetsoenlik te aete te zodet veer ‘n bietje op krach 
blieve die daag, mer meistal löp det toch angers 
es gepland en hange veer ‘s nachs nog örges in 
ein shoarmatent ómdet veer euverdaag geine 
tied gehad höbbe. Kapsalon, pizza shoarma, 
döner. Det sjmaak toch allemaol ‘t zelfde, en mit 
die daag sjmaak det allemaol heel good!

Es geer'n vastelaovessnack móch bedinke dae 
zo enorm populair zól waere det d'r ganse 
TikTok-rieje zólle óntsjtaon, waat zól det 
dan veur get zeen? 
Ein rood-gael-greune kroket! Det paneermael 
óm die kroket kins se vas en zeker mit get 
kleursjtóf in de juuste kleure kriege. Veer zeen 
gein chef-koks, mer veer zeen d’r van euvertuug 
det eine Limburgse frituurkeuning dit meugelik 
zól kinne make. ‘t Is ein kwestie van geduld, 
toet gans Limburg zich mit rood-gael-greune 
krokette vult! 
Ey, dit kós nog waal ins ein good idee zeen…

Wo höb geer op de middelbare sjool gezaete? 
En waat is 't leukste det geer in de brökklas 
höb mitgemaak?  
Stan en Noud zote op ‘t Connect College in 
Ech, Graatje op ‘t Trevianum in Zitterd. Toen 
veer in de brökklas zote wore d’r door ‘t ganse 
landj sjtakinge in ‘t óngerwies. Veer kinne ós 
alledrie nog waal good herinnere det det eine 
sjpannende tied waas. D’r gebeurde toen van 
alles op sjool waat normaal noojt zól kinne of 
moge. Det ware waal de meis indrökwèkkende 
daag van oos brökklasjaor op de middelbare. 

Waat mót d'r gebeure mit de traditionele 
vastelaovesmeziek?
Sjup & Sjoop duit geine traditionele vastelaoves-
meziek. Veer vinje ‘t belangriek det d’r ouch 
get nuujts kump. Veer merke dat de jónge(re) 
generatie(s) det sjoon vinje. Tóch goje veer in 
eder optraeje minimaal eine, en soms meer, echte 
klassiekers oet de Limburgse vastelaovend. 
Plaetjes die pap en mam of zelfs opa en oma 
sjoon vinje. Sómmege vinje det den ‘meziek veur 
aaj luuj’, mer veer dinke det ouch dae meziek 
óngerdeil is van oze vastelaovescultuur en 
geheurd moog waere! Dao ligke de roots!

Netuurlik beginne veer mit oos Kienjergarde. Dao zeen mer leefs 6 nuuj kiendjes in kómme danse, 
waat ’t totaal aantal kiendjes op mer leefs 14 brink! De grótste Kienjergarde toet noe toe! Den de 
Jeuggarde. Dit jaor make d’r leefs 5 maedjes de euversjtap van de Kienjergarde nao de Jeuggarde. 
Noojt eerder ware det d’r zoväöl! Mit nóg 4 nuuj maedjes d’r bie, ónger angere oet de Kienjermusical, 
greujt de Jeuggarde van 9 nao 15. Oos Uulejónges zeen net wie veurig jaor mit 9 jónges, mer mit 
häör tamboerijne make zie waal herrie veur 11! Es det mer allemaol in ein bös pas! En den mót de 
Sjtadsjeugprins mit zien adjudante d’r ouch nog bie… 

Mer neet allein de jeug, ouch de ‘grote’ gezelsjappe blieve greuje. De Damesgarde krieg d’r 3 nuje 
dames bie en is dit sezoen mit 15 dames de grótste Damesgarde oojt! De wieze here van de Raod 
van XI zeen allang neet meer mit 11 mer inmiddels mit 17! De Prinsekepel haet ouch eder jaor meer 
ruumte neudig op ‘t podium, want die höbbe mer leefs meer es 30 leje! 

Sjtèl uch veur, es ’t zo doorgeit kómme veer euver 11 jaor mit 11 bösse aan bie alle resepsies!

Groot  groter
grootst!

Sjtadsvastelaovesvereniging 
D’n Uul greujt! Neet allein 
waere sjteeds meer miense 
lid van D’n Uul en kriege zie 
eder jaor de Uulewapper 
toesbezorg, mer ouch 
oos groot Oettrèkkend 
Gezelsjap (det is ederein dae 
mit nao binne trèk op oos 
ivvenemente) tèlt dit jaor nog 
meer miense es veurig jaor. 
Det is eigelik bès spesjaal!

V.l.n.r.: Jip, Alex, Sen, Luca, Goof, Cero, Joes, Lex en Pieke

ACHTERSTE RIE:
Julie Houben
Sanne Vervoort
Floor Evers
Maureen Rovers
Sanne Bovens
Tirza Criens
Frédèrique Nelissen
Zoë Kessels

VEURSTE RIE:
Valerie van Rey
Fien Tobben
Saar Puts
Lenne Janssen
Isis Wagemans
Lise de Ponti
Ada Yarimbay

NUJE MAEDJES:
Floor, Lenne,  
Isis en Lise

VANOET DE 
KIENJERGARDE:
Saar, Fien, Valerie, 
Julie en Sanne.

LEIJING:
Marijn van Etten - Baars
Renée Tobben - Willems

TRAINSTERS:
Felicia Prestigiacomo
Kirsten Coenen

ACHTERSTE RIE: 
Teuntje Mooren, Mila 
Tobben, Madeleine 
Geenen, Frederieke 
Linssen, Liss Aben

MIDDELSTE RIE: 
Cato Keulen, Robin Erens, 
Doris Wagemans, Lot 
Puts, Mae Brummans

VEURSTE RIE: 
Liv van Dooren, Emma 
Hendriks, Anna Wijnands, 
Fleur Koolen

NUJE MAEDJES: 
Teuntje, Cato, Robin,  
Doris & Fleur

LEIJING: 
Robin Coenen 
& Yvette Meijs

TRAINSTERS: 
Felicia Prestigiacomo 
& Kirsten Coenen

Vastelaoves
knutsel!

Vastelaovend is netuurlik nóg 
leuker es ‘t ganse hoes sjoon 
versierd is. Beveurbeeld mit dees 
vastelaoveskleunkes. Zèk noe 
zelf, die zeen d’r toch geweldig 
oet! Doe kins ze ouch nog ‘ns zelf 
make, in versjèllende kleure. 
Väöl knutselplezeer! 

Scan de QR-code 
veur ‘t fimpke wie 
se deze knutsel 
maaks!

1

2

3

4

Ich wil dʼr oet! 
Maar wie?

S E I D A R A P S J E E R N
D O O N S E M R I K P E I D
N N D O J E A A E E G E P A
E E S A O B G O O N L R R A
V L E G E E L R A P I S O K
O E J T S K G G E N T J O N
A P D E T S L I S M K O S I
L E E O W E S F G E U O C M
E K E W Z A K S E I U N S H
T S L N T L Z I A E R M J C
S K I J O G N E N P P O A S
A E S L A C H E L N J T N S
V O V E R T E E R E E S S T
E J D E T J S S U H C C A B

Sjtreep al dees wäörd door. De
letters die euverblieve vorme de
oplossing van dit puuzelke.

Bacchus
Einzelgänger
Feep
Glaeske beer
Groepe
Joekskepel
Kaad
Kirmes
Kloeke
Lache
Leedjes
Neet te kinne
Oetgaon
Optoch
Paradies
Prins
Proos
Pruuk

Remunj
Schmink
Sjans
Sjoes
Sjoon möts
Sjpas
Sjtasieplein
Sjtedje
Träöt
Vastelaovend
Verteer
Wazele

Sanders
Puz ze l boeken
andersS

Puz ze l boeken
anders

Puz ze l boeken
anders

Puz ze l boekenPuz ze l boekenPuuzelbeuk

Zólle veer ‘ns gaon sjoje in de 
sjtad? – Jao sjiek, lekker joetse! 
– Good idee!

Nou, dao sjtinge veer! – Op ’t podium?! – 
Bie de Sjolefestasie?? Boh… Det zól 
get zeen he? – Es Jeugprinselik gezel-
sjap! – Zal waal bie ’n druim blieve…

‘T GEDRUIMDE GEZELSJAP

Waat trèk die tunnel zich lank… 
- Ich zeen waal leech aan ’t inj! – 
Veer zeen zo dao…

Ich zeen ’t Sjtasieplein al! – 
Ich höb lès get sjieks gedruimp. – 
Waat dan, vertèl!

De druim...

Eindelik, Sjolefestasie 2026! Zinge, sjpringe 
mit mien vrunj en femilie. Ederein is ‘r!  
Mós se kieke, Wiesse Oet Zuus traejt op!

Wach aeve…- 
Waar ’t dan 
geine druim? – 
Is dit toch 
ech?

Ich Jeugprins van D’n Uul? – Veer de sjiekste adjudante? – Dao gaon veer dan miense!Same kleure veer de Vastelaovend!

Wanneer begós geer veur ’t eers te druime óm Sjtadsjeugprins van Remunj te zeen?
Wie miene vrundj Dean I Sjtadsjeugprins waerde in 2024, toen wis ich geliek; “dít wil ich 

ouch!”. ‘n Paar jaor daoveur vroog mien mam bie ‘ne oproop van sjool; “zóls se neet Prins van 
de sjool wille waere?” Toen zag ich geliek: “naaeeee mam, és ich oojt Prins moog waere hè… 
Dan is ’t toch ech Prins van D’n Uul!”.

Wie gaot geer de Vastelaovend van 2026 kleur gaeve?
Mit väöl meziek, schmink, sjaele zeiver en berge vol kónfettie!!

Gaot geer ‘t misse óm wie anger jaore mit al eur vrunj, Vastelaovend te 
viere?

Nae heur, want mien bèste vrunj zeen mien adjudante en ómdet mien zösterke 
Robin veur ‘t eers bie de Kienjergarde zit höbbe veer ouch nog ‘n extraatje óm 

nao oet te kieke!

Nao wèlk Vastelaoves-ivvenement kiek geer ’t meiste oet?
‘t Oetrope!!! Eindelik vèlt dan alle sjpanning van dich aaf en hoof ich ‘t neet 
meer sjtil te haje. En de Sjolefestasie netuurlik; ‘n feesje boewe mit alle 
kienjer en jeug oet Remunj en ómsjtreke.

Wie zeet geer toet de keus van de leje van eur Prinselik Gezelsjap 
gekómme?

Isis, mien nichske, kin ich al hééél lang, mien ganse laeve eigelik. Vanaaf de 
buggy viere veer al same Vastelaovend mit elders, femielie en vrunj. Mit Gabriel, 
ein van mien bèste vrunj, zit ich al in de klas vanaaf de kaksjool. (Det is ’n aad 
Remunjs waord veur kleutersjool) Wo veer ouch zeen, veer make d’r altied ‘n pötje 
van en trappe väöl lol same. 

Waat vinjt geer ’t meis bezónjere óngerdeil van eur prinsepak?
Mien sjteek, ómdet ich zelf ‘t petroon en de versering moogde bedinke. Ich vinj 
‘m helemaol bie mich passe en zól ‘m greuts drage ónger alle ivvenemente!

Waat wilt geer de laezers van de Uulewapper nog vertèlle?
Det ich ederein ‘ne sjone en veural kleurrieke Vastelaovend wins, want; 

Sjtadsjeugprins 
van d’n uul 
Mik I Eerens Wanneer begós geer veur ’t eerst te 

druime om Sjtadsjeugprins van Remunj 
te zeen?
Wie ich adjudant waas van miene beste vruntj 
es jeugprins höb ich eine sjitterende vast-
elaovestied mitgemaak. Dit kwaam ónger an-
gere door de grote prins mit zien adjudante 
die ós tiedes ’t sezoen op sjleiptouw nome. 
Dees herinneringe zeen mich altied biege-
bleve en haet de druim van grote prins waere 
doon óntwake. Netuurlik had ich noojt ge-

dach det dees kans zich oojt veur zól 
doon, maar deze is toch werkelikheid 

gewaore. En ’t is helemaol sjoon det 
ich mien vrunj en broor hie bie kin 

betrekke.
 
Wie gaot geer de 

vastelaovend van 2026 
kleur gaeve?

Gezeen de laeftied van 
’t gezelsjap dink ich 
det veer de vastelaov-
end kleur gaon gaeve 
door van ’t ganse 

verke te vraete en al-
les perbere te doon waat 

’t sezoen te beje haet. Mit eine 
goje mix tösse de tradiesies van 

d’n Uul en eine frisse aanpak van 
oze kantj haope veer zowaal jónk 
es aad mit te naeme in dit sjoon 

avontuur.
 

Gaot geer ‘t misse óm wie 
anger jaore mit al eur vrunj 

vastelaovend te viere?
Ich haop naeve mien take as Prins ouch 

nog as vrunj efkes de sjad in te gaon om 
“incognito” vastelaovend te viere. Netuur-
lik is ’t sjoon om bie de Sjtasiefestasie in 

’t pebliek te sjtaon en dao fees te viere, 
maar ich dink det ’t eine keer va-

noet de angere kantj op de buun 
ouch ‘n ervaring is om noojt te 
vergaete. Dus, jao ich zal ’t zeker 

misse, maar d’r komme nog genóg jaore det dit kint, 
en nae, dus ouch neet want dit is veur ós ein belaevenis 
om noojt te vergaete.
 
Nao welk vastelaoves ivvenement 
kiek geer ’t meiste oet?
’t Meiste kiek ich oet nao de Sjole- en Sjtasiefesta-
sie en netuurlik ouch ’t Bacchus drieve ómdet dit ein 
greuts evenement is wo ich zellef ouch altied van haaj. 
Netuurlik kiek ich ouch oet nao de recepties van an-
ger prinse en de toepaovend óm op te trekke mit de 
anger gezelsjappe en dao eine gezellige aovend mit 
te höbbe. 
 
Wie zeet geer toet de keus van de leje 
van eur prinselik gezelsjap gekómme?
Ich hoofde neet lang nao te dinke euver de keus van 
mien gezelsjap. Geliek bie de vraog of ich prins wilde 
waere höb ich gezag, allein mit dees vrunj, angers 
doon ich ’t neet. ’t Zeen mien beste vrunj die allebei al 
ins ‘n functie binne d’n Uul höbbe gehad. Netuurlik wól 
ich naeve mien beste vrunj ouch mien broor betrekke 
in dit sjitterende avontuur. Dus nae, ich höb gaar neet 
getwiefeld euver de keus van mien adjudante. 
 
Waat vintj geer ’t meis bezunjere 
óngerdeil van eur prinsepak?
’t Meis bezunjere van mien prinsepak vinj ich toch waal 
de möts. Ich höb gekaoze veur ‘n klassieke möts mit 
sjoon diamantjes van blauw en wit. Daobie höb ich 
gekaoze veur extra golje sjtiksels naeve de randj en 
eine witte krans. Ouch höb ich ‘n aantal extra belkes 
biegeveug ómdet ich vinj det dit waal toesheurt op de 
möts. ’t Is ein möts die ich zellef höb moge personal-
izere en ich bön greuts op wie ze gewaore is.

Waat wilt geer de laezers van de 
Uulewapper nog vertelle?
Ich haop det geer zólt genete van zowaal de Jeugprins 
as de grote Prins. Fees veural mit ós mit omdet geer 
deil oetmaak van momente die veer as gezelsjap noojt 
meer zólle vergaete. Ich haop uch bie alle evenemente 
die dit ganse sezoen te beje haet te zeen en det veer d’r 
same ein feesje van moge make.

Same kleure veer 

          de Vastelaovend!Same kleure veer 

          de Vastelaovend!

sJtadsprins van d’n uul
Jules I breuer

Mer waat doon veer 
persies?

• Vanaaf oktober beginne veer mit 
vergadere euver ’t nuje Sjnapsna-
zebal. Waat waert ’t thema en wel-
ke arties laote veer optraeje?

• Veur de resepsie van de Sjtad-
sjeugprins versiere veer same mit 
de Kemissie Jeugprinsfeesjes al-
vas ’t Witte Kirkske. 

• Óngeveer ’n waek van te veure 
kómme veer nog eine keer bie-
ein óm de puntjes op de i te zitte.

• Mit ’t Sjnapsnazebal zelf doon 
veer aaf en toe ein sjpelke mit 
de kienjer en lètte veer d’r op det 
alles good verlöp. Aan ’t inj van 
edere daag vaege veer de kón-
fettie en serpentines bie-ein.

• Aswoonsdaag óm teen oer ’s 
morges rume veer same alle 
versiering op en kinne veer 
weer veuroet gaon kieke nao ’t 
volgend jaor.

Dinks se noe bie dichzelf: det 
wil ich waal! En bös se 15 jaor 
of ajer? Kóm den in fibber-
warie nao ‘t Sjnapsnazebal en 
sjpraek ós aan!

Oproop!

EXtra helpende 
hendjes gezoch veur 
’t Sjnapsnazebal

• ’T WITTE KIRKSKE IN DE VEURSJTAD
• 15.00 - 19.00 OER  • GRATIS ANTREE

SJNAPS-
NAZEBAL

Sjtadsvastelaovesvereniging 

D’n Uul Remunj 2026

Veur alle kienjer tot 12 jaor!
Veur alle kienjer tot 12 jaor!

14, 15 EN 16 FIBBERWARIE 2026 

Al meer es 6x11 jaor waert mit de vastelaovend op zaoterdaag, zóndaag en maondaag in 
’t Witte Kirkske ’t Sjnapsnazebal georganiseerd. Drie daag vastelaovend veur de (klein) 
kienjer in Remunj. Want jónk geleerd is netuurlik aad gedaon. Mer óm det in de toekóms te 
kinne blieve organisere, zeuke veer nuuj, entoesjaste leje óm de Kemissie Sjnapsnazebal 
te óngersjteune.

Remunjse Priezekas
Zo’n bietje eder jaor waere d’r veur, mit en nao de vastelaovend belangrieke Limburgse 
en Remunjse prieze oetgereik. Aafgeloupe jaor wónne drie Remunjse men zo’ne pries.

DJ Admin (Rick Jansen) bewies 
det de vastelaovesmeziek bès 
eine sjtevige beat moog höbbe. 
Hae wirk same mit artieste es 
Big Benny en Wiesse Oet Zuus. 
Veur zien biedrage aan de 
Remunjse én Limburgse 
vastelaovend kreeg hae de 
‘Sjeng’. Det is eine pries veur 
väölbelaovende Limburgse 
(vastelaoves)artieste.

Big Benny had de eer óm de 
Gouden Narrenkap oetgereik
 te kriege. Det is de allerhoogste 
Limburgse vastelaovesónger-
sjeijinge en waert mer eine keer 
in de drie jaor oetgereik.
 Hae vierde zien 3x11-jäörig 
jubeleijem es vastelaoveszenger 
en det waas veur de Samewirk-
ende Limburgse Vastelaoves-
vereniginge (SLV) raeje genóg 
óm Big Benny die óngersjeijing 
oet te reike. 

Mer d’r zeen ouch prieze die 
neet per se get mit de vastelao-
vend te make höbbe. Geer kint 
in deze Uulewapper get laeze 
euver sjtichting Veldeke. Bienao 
eder jaor reik Veldeke Remunj 
de Veldeke Pluum oet, ‘n eer-
betoon aan emes dae bezónjer 
väöl duit veur ’t Remunjs dialek. 
Veer zeen es riddaksie van de 
Uulewapper greuts det hoof-
riddaktäör Luuk dees Pluum 
haet moge óntvange! 

Remunjse Priezekas

Flaai, flaai, 
sókker op de flaai
Remunjs kienjerleedje in ein nuuj jeske
Meziek: origineel en  Hub Boesten 
Tekst: origineel en Karin Straus

Intro (parlando)
Bekker sjiet lekker, sjiet aoliekook
Bak ós ein flaetje, det sjmaak zo good

Refrein (2x)
Vlaai, vlaai, sókker op de flaai
Ich wól det ich ein sjtökske haaj
Al is det sjtökske nog zo klein
Want sókker op de vlaai mót d’r zeen

Couplet 1
In Limburg weite veer waat lekker is
Bourgondisch laeve, det is neet mis
Veur sjtaekbaereflaai mit eiwit-sjoem
Zègke veer: “Lek vinger, lek doem”

Refrein (2x)
Flaai, flaai, sókker op de vlaai
Ich wól det ich ein sjtökske haaj
Al is det sjtökske nog zo klein
Want sókker op de vlaai mót d’r zeen

Couplet (2x)
Mit kirmes, verjaordaag en trouwerie
De bekker bak gein taart maar ein flaai d’r bie
Zónger flaai guf ‘t hie gein feestelikheid
En mit vastelaovend is ‘t oos óntbijt

Refrein (2x)
Vlaai, vlaai, sókker op de vlaai
Ich wól det ich ein sjtökske haaj
Al is det sjtökske nog zo klein
Want sókker op de vlaai mót d’r zeen

Refrein (2x)
Flaai, flaai, sókker op de flaai
Ich wól det ich ein sjtökske haaj
Al is det sjtökske nog zo klein
Want sókker op de flaai mót d’r zeen

Sjeng van de Nedam. Gaef gaas! 

’t Leedje kump nog op 
Spotify, zodet geer sjtraks 
allemaol kint mitzinge!

Kienjermusical 2025

't Verhaol
Ein waek veur Vastelaovend zeen veer vrundinne bezig mit 
häör lèste schminkoefeninge. ‘n Enorme wolk Saharazandj 
zorg t’r aevel veur det Remunj ónger ‘t sjtaof verdwient. Door 
‘t touverechtige zandj kómme ouch de karreljóngfigure op 
‘t sjtadhoes van Remunj toet laeve. Volges ’n aaj legende 
beteikent dit det Vastelaovend neet door kin gaon, behalve 
es de traddiesie aan ’n nuuj ginnerasie waert doorgegaeve. 

De carillonfigure - de pepiersjöpper, de nar, de órgeldrejjer, 
de buusjop, de sjmeed, de vórstin, de kleijermaeker en de 
boewmeister - vertèlle de gesjiedenis van Remunj en zeen 
daonave ónmisbare elemente van Vastelaovend. De lae-
vende beelde gaeve veer vrundinne de opdrach óm op zeuk 
te gaon nao ‘t negende element. Allein op die meneer kinne 
ze de toekóms van Vastelaovend veiligsjtèlle. 

Mit wie de maedjes op zeuk gaon nao ónmisbare berope veur 
de Vastelaovend vertèlle häör euvergrootelders in ‘t verzorg-
ingshoes taegenein wie zie Vastelaovend zèsenzèstig jaor 
geleje gered höbbe wie de beelde toet laeve kwame. Nao ‘n 
lange zeuktoch kómme de maedjes d’r oeteindelik achter 
waat ‘t allerbelangriekste element is óm Vastelaovend te 
kinne blieve viere. ‘t Antjwaord lik kórterbie bie häörzelf dan 
ze kóste bedinke. 

Saharazandj is 'n humoristisch 
eerbetoon aan de  gesjiedenis en 
toekóms van Vastelaovend in Remunj.
Laot dich verrasse!

Datum, tied en kaartverkoup
De veursjtèlling is veur de ganse femielie. Elders, grootelders, 
ederein is van herte wilkóm! Op zóndaagmiddaag 8 fibber-
warie zeen d’r twee veursjtèllinge in Theaterhotel de Oranjerie 
in Remunj. De eerste veursjtèlling begint óm 13:00 oer.  
De tweede veursjtèlling is óm 16:00 oer. Nao de veursjtèlling 
is ‘r nog tied veur ‘ne gezellige naozit wobie ederein ónger  
‘t genot van ’n drenkske nog lekker kin naopraote.

Kaertjes koste per sjtök €14,50.
Veur leje van D’n Uul koste de kaertjes €12,50  
(veur leje allein online te verkriege vieje de website 
van D’n Uul).

Koup hie dienkaertjes:

Kienjermusical 2025
De Kienjermusical, al jaorelank 'n begrip in gans 
Remunj en ómsjtreke. Zón 80 kienjer make same 'n 
wirvelende meziektheater veursjtèlling mit toneel, 
zank en dans. 'ne Échte vastelaovesmusical mit al 
't jeugdige akteer- en danstalent van Sjtadsvaste-
laovesvereniging D'n Uul, gloodnuje leedjes en väöl 
Remunjse vastelaovesmeziek van vreuger en noe! 

Waem is Bacchus?
Bacchus is neet zo mer emes, ’t Is de god van wien, fees en 
theater. Bacchus geneet van ’t laeve zo lank es ’t doert. Det 
maak hem angers es de meiste klassieke gode die döks 
get serjeuzer zeen. Door de jaore haer haet Bacchus zich 
in Remunj laote zeen es emes dae juus nogal ondeugend 
kin zeen.

Bacchus waert op de eerste zóndaag van jannewarie  
bekindgemaak door oze nuje Sjtadsprins, dae zelf de 
nach daoveur is oetgerope. Tiedes de vastelaovend brink  
Bacchus mit zien gevolg op geheel eige wies bezeukskes 
aan tal van resepsies en ivvenemente. Mit ’t gesjpraoke 
waord, attribute en acts maak hae dao ein waor sjpektakel 
van.

Geer herkint Bacchus aan ziene greune jas, witte pruuk, 
lauwerkrans, rooj naas, sjaal en kelk. Zien gevolg, adjudante 
en leje van de Bacchusklup, geit ouch gekleid in ‘ne lange 
greune jas en dreug mit greutsheid de sjaal van de Bac-
chusklup. Net zo wie ’n groot deil van vastelaovendvierend 
Remunj. Kinmerkend veur Bacchus is netuurlik de meziek.  
Ouch oos Uulejeug is bekind mit leedjes wie ‘Bacchus-
samba’ en ‘Mien klup’. De get ajer jeug kint ’t Bacchusleed 
van de Uule-LP Ein ónger ein die aafgeloupe sezoen tiedes 
Loup nao de Pómp live haet geklónke.

Bacchusdrieve
’t Aafsjied van Bacchus vinjt plaats door Bacchus in de 
Roer te verzoepe. Gelökkig waert neet de bèste miens zelf, 
maar ’n sjtreuje póp van de Sjteine Brök in ’t water gegoojd. 
Dit sjpeel is ’t Bacchusdrieve op de dinsdaag van de vaste-
laovend. ’t Bacchusdrieve in Remunj is in 2024 erkind es 
Immaterieel Erfgood. Waat beteikent det? Det wil zègke 
det dit ein traditie en festiviteit is die sinds lange tied van 
generatie op generatie waert doorgegaeve en daodoor 
bezónjer is. 
Wie sjoon is ’t det de Bacchus(póp) in de Roer waert ge-
goojd door de Sjtadsprins en de Sjtadsjeugprins! Veur de 
Jeugprins van D’n Uul ein spesjaal moment van de vaste-
laovend en geer kint dao allemaol bie aanwezig zeen.

Schilderij van de Franse kunstenaar 
Jean-Léon Gérôme (1824-1904).

Schilderij uit 1596, van de Italiaanse 
barokschilder Caravaggio. 

BACCHUS

       
       

  Oproop aan de jeug van Remunj!! 

WÈt geer allemaol 
waem Bacchus is, wie hae 

oetzuut en waat ‘t Baccusdrieve 
is??Nae? Laes den mer ins rap wiejer!

Daoróm de oproop aan oos jeug óm ins te gaon kieke nao 
’t Bacchusdrieve. Daonao is ‘t alweer bienao tied om de vastelaovend 
same aaf te sjloete. Det doon veer, net wie eerdere jaore, door 
de Waever te danse in de Veursjtad Sint Jacob. 

Wanneer	 : Vastelaovesdinsdaag 17 fibberwarie 2026, 
	   Bacchusdrieve róndj 14.00 oer, Waever róndj 14.30 oer
Wo 	 : Veursjtad Sint Jacob, boete op sjtraot, veur aetkefee 
	   Faubourg St. Jacques
Waem	 : alle Remunjse jeug, groot en klein! 
	   Kienjergarde, Jeuggarde en Uulejónges

Ónger de bezelende muzikale óngersjteuning 
van de Prinsekepel van D’n Uul danse 
en zinge veer de Waever.

Dronken Bacchus en Cupido

 Bacchus

EN T BACCHUSDRIEVE IN REMUNJ

Goof I 
2025

Kielf
Hond

Wazele
praten

Versjet
Vork

Aerpel
aardappel

Pesjtoor
Pastoor

Miemerte
Rode bessen

Sjöp
Schep

Sjuuf
Trombone

Kuit
Grote neus

Nondejuke 
Vlinderdas

Waemeske
Giletje

Sjoeverechtig
Glad

Bikke
Eten (bargoens)

Sjóttelsplak 
Vaatdoek

Poor
prei

Roetsjbaan 
glijbaan

Riejere
Bibberen

Sjravele
Beweeglijk zijn

’t Remunjs laesplenkske’t Remunjs laesplenkske

En den begint ‘t begeleije, 
waat mót geer den allemaol doon?
D’r mót héél väöl geregeld waere. Dink aan de liefsj-
preuk, ‘t rokkostuum en prinsepak, de hoesorde, de act 
van ‘t oetroepe, oetneudiginge versjturen, foto’s make, 
num mer op. Dees dinger kin de nuje jeugprins netuurlik 
neet allemaol allein regele. De leje van de JPKBK helpe 
daobie. De kandidaat wèt in de zomerfekansie döks al 
det hae de nuje Sjtadsjeugprins waert. Vanaaf den waert 
d’r väöl vergaderd en geregeld. Mer de allerbelangriek-
ste regel binne de JPKBK is geheimhajing. Nemes moog 
weite waem ‘t waert. Det wille veer heel gaer geheim 
haje toet ‘t oetrope. 

En haet ederein zien eige take 
in de JPKBK?
Jao. Zo is Martijn oze veurzitter, helpe Carla en Femke 
Anne bie de kleijaasj en regelt Rick de sjponsoring van 
de prinsewage. Höb geer veurig jaor de BMW van Fenn 
gezeen? Dae waas ech sjiek! Dae waas zelfs groter es de 
auto van de grote prins. Mer ‘t meiste doon veer same. 
Veer helpe elkaar en vulle elkaar aan wo det neudig is. 

En moogs se veur altied in de 
JPKBK blieve of mós se d’r nao 
ein paar jaor weer oet?
D’r zit geine limiet aan ‘t lid zeen van de JPKBK. Zo is 
Carla ech al heel lank lid en zeen Martijn en Femke Anne 
noe veur häör derde jaor lid. En soms geit emes d’r oet 
en kump d’r weer emes bie, det geit eigelik automatisch. 
Mer lank lid zeen haet ouch veurdeile, doe wèts namelik 
persies waat se op welk moment mós doon. 

En waat duit Vórs Dirk eigelik 
in de JPKBK? Moog dae veur ’t oetrope 
waal weite waem ’t waert?
Zowie se in de eerste vraog kins laeze, is Vórs Dirk ouch 
lid van de JPKBK. Hae wèt dus al net zo lank es veer 
waem de nuje Sjtadsjeugprins waert en is betrókke bie ’t 
ganse perses. D’r zeen nog ein paar bezónjere momente 
wo Vórs Dirk bie is, namelik ‘t officiële vraoge en ‘t same 
gaon oetkeze van de prinsemöts. En veur ’t oetrope 
waert ouch geoefend mit sjpraeke. En waem kin dao noe 
baeter bie helpe es oze Vórs Dirk I? 

JPKBK
De JPKBK? Waat is dét noe weer veur aafkórting, vraog geer uch waarsjienlik aaf. Nou, ze 
sjteit veur: Jeugprinsekeuze- en begeleijingskemissie. Zie zorge d’r veur det veer eder 
jaor eine entoesjaste Sjtadsjeugprins höbbe dae de Uulkes en Uulinnekes veurgeit. Mer wie 
kómme ze eder jaor aan eine nuje jeugprins? Veer laote häör ins aan ’t waord.

Priesvraog!! 
De Sjtadsprins, Sjtadsjeugprins en Vórs Dirk I höbbe 
vaere op häör möts. Wo sjtaon die vaere veur en woróm 
haet Vórs Dirk I drie vaere en de Sjtadsprinse twee? 
Aan alle Remunjse jónges van 11 of die in groep 8 zitte: 
sjtuur dien antjwaord in nao de JPKBK (jpkbkdnuulremunj 
@gmail.com) en waem wèt waers dich volgend jaor waal 
Sjtadsjeugprins van Remunj en Jeugprins van D’n Uul!

De JPKBK, waem zit dao eigelik 
allemaol in?
Bèste Uulkes en Uulinnekes. Allereers super leuk óm 
ós te moge veursjtèlle in de Uulewapper. Veer, Mar-
tijn Joosten, Rick ten Berge, Carla Klaver, Femke Anne 
Favre en Vórs Dirk I Franssen zeen de leje van de JPKBK 
van Sjtadsvastelaovesvereniging D’n Uul Remunj. Mar-
tijn (Aad Sjtadsprins 2015) is oze veurzitter. Hae haet ‘t 
sjtekske euvergenaome van aad veurzitter John Tromp. 
Rick is mede oprichter van ‘t GAJUS. Carla begeleidt de 
Damesgarde en haet de meiste ervaring es lid van de 
JPKBK. Femke Anne haet zelf gedans in alle gardes van 
D’n Uul en is es vanzelf in de JPKBK belandj. En ouch oze 
vórs Dirk I zit d’r bie.

En geer kees dus eder jaor de nuje 
Sjtadsjeugprins van Remunj en Jeug-
prins van D’n Uul oet! Vertèl ós ins, 
wie geit det?
Veer höbbe inderdaad de eer óm eder jaor eine nuje 
Sjtadsjeugprins oet te moge keze. Dao kump väöl bie 
kieke. Eder jaor zeuke veer eine gesjikte kandidaat. Dae 
mót waal aan ein aantal veurwaerdes voldoon. Zo mót 
de nuje jeugprins in ‘t vastelaovessezoen 11 jaor zeen 
óf in groep 8 zitte, haje van vastelaovend viere en ouch 
zeker ein good wäördje Remunjs sjpraeke. Met det lieske 
ónger de erm gaon veer langs basissjole en sjportver-
einiginge. Veer kieke op dit moment sjtiekem al róndj 
of veer kandidate zeen veur volgend jaor… Soms liek ‘t 
ouch waal of det veer van de geheime deens zeen ómdet 
dit allemaol zo ónopvallend meugelik mót. 

En is det lèstig? Zeet geer ’t altied 
mit elkaar ins?
Bie ‘t keze zeen veer ‘t eigelik altied waal mit elkaar ins. 
Veer höbbe döks ein lieske mit name van meugelike 
aankómmend Sjtadsjeugprinse. Dao op haje veer bie of 
zie Remunjs kinne sjpraeke, vastelaovend viere, in welke 
klas ze zitte en/of zie 11 jaor zeen. Zo kómme veer vrie-
waal altied toet de bèste nuje Sjtadsjeugprins. 

En wie geit det vraoge in 
zien wirk? Zaet edere kandidaat-
jeugprins drek jao?
‘t Vraoge is altied ein sjpannend moment. Veurdet veer 
same mit de ganse JPKBK op bezeuk gaon veur ‘t ‘offi-
cieel vraoge’, perbere veer kóntak te ligke mit de elders 
van de kandidaat-jeugprins. Ein van oos kemissieleje 
geit aan de deur bie de elders óf veer perbere ‘t tillefoon-
nómmer van de elders te achterhaole. Bie dit bezeuk of 
tillefeunke vraoge veer: zól eure zoon Sjtadsjeugprins 
wille waere? Veer gaeve de elders en de kandidaat-
jeugprins den de tied óm d’r ein nach euver te sjlaope. 
‘t Is aevel neet zo mer ein keus, d’r kump eine houp bie 
kieke. Het ‘officieel vraoge’ is ein bezónjer moment. 
Den sjpraeke veer op ein geheime plek aaf, wo de kan-
didaat-jeugprins same mit zien toekómstige adjudante, 
elders en JPKBK bie ein kump. Vórs Dirk sjtèlt hem den 
dé vraog: “Wils dich Sjtadsjeugprins van Remunj en 
Jeugprins van D’n Uul waere?”
En op die vraog höbbe veer toet noe toe altied ein vol-
mondig “JAO” es antjwaord gekrege!

Wo veer veurig jaor op ‘ne zaoter-
daagaovend in ’t Witte Kirkske te  
gas ware bie ’t tweede jaor van KUUL, 
waerde det ’n paar maonje geleje  
alweer veur de derde keer gehaje. 
Noe weer in De Sjter in Neel, wo de 
grote Prins van de Katers waert  
oetgerope en zien receptie hèlt.  
Mer op zóndaagmiddaag 26 oktober 
waerde d’r duchtig gezónge!

Óm elf menute euver twee waerde door 
de veurzitters van de Katers en D’n Uul 
de middaag geäöpend. Naodet de jury, 
mit dao in nemes minder es Big Benny, 
waerde veurgestjèld, kóste de eerste 
artieste den eindelik häör leedje zinge. 
En ich kin uch zègke, die ginge d’r ver-
rèkdes hèl taegeaan. Erwin Linssen, 
aad-winnaar van de Uulesjlager, zóng 
’n leedje euver det d’r nieks sjoners is 
es Limburgse meziek. Zangeres Angela 
vinjt det veer allemaol plat mótte blieve 
kalle, zóng zie in häör leedje. 

Det vinje veer van de Uulewapper ouch, 
daoróm det veer ouch alles in oos Re-
munjs plat sjrieve. Ingrid en Edwin oet 
Neel zónge d’r euver dets se mit de 
vastelaovend allein mer leuke miense 
óm dich haer höbs. Ouch dao zeen veer 
van de Uulewapper ’t helemaol mit ins!

Netuurlik waas d’r ouch aeve pauze.  
De groep Op good gelök – mesjiens 
kinne dien pap en mam häör waal –  
sjtoppe nao 25 jaor mit optraeje mer 
kwame in de pauze nog aeve spes-
jaal veur KUUL häör grótste hits zinge. 
Behalve det Nina Bongaarts ein éch 
Neelder maedje is, kint ’t ouch héél good 
zinge. Det leet ’t mer weer ins heure in 
zien leedje ‘Vastelaovend in ’t blood’.  

KUUL
‘t Katers Uul 
Leedjessjpektakel

KUUL
‘t Katers Uul 
Leedjessjpektakel

Waem Angers, de winnaars van veurig 
jaor, höbbe zoväöl op mótte traeje det 
ze noe de piep oet höbbe. Tenminste, 
det zónge ze. Mer volges mich höbbe ze 
nog genóg energie! De Aad Prinse van 
de Katers hadde ein leedje gemaak eu-
ver det häör deenblaad beer de ganse 
tied gesjoep waert door de barman. Det 
kint netuurlik neet.

Medein nao ’t lèste leedje ging de jury 
euverligke en sjpeelde de Prinsekepel 
van de Katers de zaal plat. Ouch ’t 
pebliek kós digitaal häör sjtum oet-
bringe. D’r ware mer leefs meer den 
200 sjtumme oetgebrach! Same mit de 

oetsjlaag van de vakjury höbbe die d’r 
veur gezorg det Ingrid en Edwin ónger 
häöre artiestenaam ‘Geweun Ingrid 
en Edwin’ de winnaars zeen van KUUL 
2025! Zie höbbe al opgetraoje op de 
11evande11e en moge mit de vaste-
laovend nog zinge op ‘oos’ Sjtasie-
festasie en ’t ivvenement Vastelaoves  
Villaasj in Neel.

Volgend jaor is KUUL weer in Remunj. 
Kómp geer den ouch allemaol?

7	 Lik ‘n wörske veuraan op ‘n vel deig en rol ‘t d’r losjes in. Plek de randj good 
toe door ‘m mit get water vóchtig te make. Dit duis se gemekkelik mit dien 
vingertuupke of ‘n klein kweske.

7

Wauw… waat eine tied höb ich gehad! En waat ein 
avontuur! Nege waeke lank móch ich Sjtadsjeugprins 
van Remunj en Jeugprins van D’n Uul zeen. Eine 
druim dae oetkwaam. Vanaaf de daag van ‘t oetrope 
toet aan mien emotioneel aaftraeje höb ich genaote 
van élk moment.

D’r zeen d’r zoväöl, mer éin moment zal ich noojt vergaete: ‘t 
optraeje op de Sjolefestasie, toen veer mit oos vaders live oos 
leedje Laef dien laeve ginge zinge. Ich vónj ‘t zó sjoon, det ich 
‘t leedje geweun twee keer höb laote insjtarte! Det vergaet 
ich ech noojt meer.

Es jeugprins bös se nieks zónger dien vereiniging. Daoróm 
wil ich ederein bedanke dae dit sezoen veur mich ónver-
gaetelik haet gemaak: mien adjudante Floor en Jurre die 
altied naeve mich sjtónge, de Kienjergarde en de Jeuggarde 
die euveral mit haer ginge, de PK voor de live muziek en Laef 
dien laeve,  miene Prinsepapa Joost en zien adjudante Lars, 
Roel en Martijn. Vórs Dirk en Theo veur de wieze lesse en 
veural de JPKBK en alle anger Uule veur häöre inzat en sjteun 
– vanaaf ‘t allereerste moment toet aan de allerlèste menuut.
Veer es femielie höbbe de vereiniging ech good lere kinne. 

En veer vinje ‘t super knap wieväöl tied en energie geer hie alle-
maol in sjtaek – en det allemaol veur ós, veur de jeug!

Ich höb zoväöl geleerd en ich bön ech gegreujd door jeugprins 
te zeen. Ich höb nuje miense lere kinne en ich höb geveuld waat 
vastelaovend éch beteikent. En waat ich ouch geleerd höb es 
Fenn van vastelaovend? Same, is neet allein.

Dankjewel veur dit sezoen!

Trökblik Aad Sjtadsjeugprins Fenn I

Sjtichting Veldeke
De Limburgse (én Remunjse) organisasie die geit euver ’t dialek
Es d’r gesjpraoke waert euver ‘dialek’, geit 
’t döks euver ’t Limburgs dialek. Det betei-
kent det d’r mer ein Limburgs dialek zól 
zeen. Mer det is neet zo. In eder Limburgse 
sjtad of dörp, zelfs in eder wiek, waert 
ein anger dialek gesjpraoke. Sjtichting 
Veldeke is d’r óm eder Limburgs dialek te 
sjtimulere.

‘Veldeke’ is ein aafkórting: voor elk Limburgs 
dialect een krachtige eenheid. ‘Waat klink det 
ajerwèts’, dink geer noe mesjiens. Det klop, 
want Sjtichting Veldeke besjteit namelik al 100 
jaor! D’r ware ins ein paar sjlumme, rieke me-
nere. En die kwame oet… Mestreech, de belan-
griekste sjtad van Limburg. En die maakde zich 
ein bietje drök, want d’r waerde sjteeds minder 
dialek gesjpraoke. Daoróm richtte zie Veldeke 
op. Noe, bienao 111 jaor later, zeen die zorge 
d’r nog sjteeds. Mer miense die Nederlands 
én dialek sjpraeke zeen sjlummer en baeter in 

vrunjsjappe. Daoróm is alle Uulejeug ouch zo 
good mit ein bevrundj!  ’t Beware van de Lim-
burgse dialekte, det is de missie van Veldeke. 
Juus mit ’n eige taal – in oos geval ’t Remunjs 
dialek - kins se dich óngersjeije. Taal verbintj!
Sjtichting Veldeke dreug det oet door lesse te 
gaeve en beuk te sjrieve in en euver ’t dialek. 
Det waert allemaol gedaon door vriewilligers, 
net wie bie D’n Uul. En ouch al zeen die zoget 
aeve aad es eur opa’s en oma’s, ze dinke ze-
ker aan de jeug. Eder jaor organiseert Veldeke 
‘declamatiewedstrijden’. Daobie sjrieve kienjer 
toet 12 jaor zelf, in häör dialek, ein gedich en 
laeze det ouch veur. Wie sjoon is det! Daonaeve 
maak Veldeke Remunj eder jaor ‘ne Remunjse 
sjeurkelender. 
Ouch bie D’n Uul zeen veer bezig mit ‘t dialek. 
Daoróm det de ganse Uulewapper in ’t dialek 
gesjreve is – kiek mer ins nao ’t laesplenkske - 
en det blieve veer haopelik nog lank veur uch 
doon!

Resep veur 10 sjtöks

•	 250 gram gekruujd 	
	 verkesgehak
•	 10 velle taartdeig 
	  (pekske oet de diepvries) 

•	 1 ei
•	 1 sjalotje
•	 4 aetlaepels paneermael
•	 paeper en zalt

•  	 ‘ne theelaepel paprikapoejer
•  	 ‘ne theelepel mosterd

Wórstebreudjes
Lekker óm tössedoor te sjnaje of kaad mit te naeme in dien teske!

INGREDIËNTE

1	 Sjnie ‘t sjalotje in klein sjtökskes.

4	 Veug driekwart van ‘t ei toe aan ‘t 
gehak en reur ‘t good doorein. 

3	 Doot ‘t ei in ‘n anger kómp en klop 
‘t mit ‘n versjet los.

6	 Knaej 10 wörskes van ‘t  
gehakmingsel, get kleiner den  
‘t plekske deig.

2	 Doot ‘t gehak in ‘n kómp en doot ’t 
sjalotje, mosterd, paeper, zalt en 
paprikapoejer d’r bie. Ming alles 
dooreim.

5	 Veug ‘t paneermael toe óm ‘t 
gehakmingsel sjtevig te kriege. 
Ming weer good doorein.

8		  Lik de wórstebreudjes mit de naod 
nao ónger op de bakplaat en sjtriek 
ze in met ‘t resterende geklopte ei 
zodet ze ‘n mooie kleur kriege.

1

4

2

5

3

6

8 Bak ze 25 
menute
in de
aove op 
200 grade.

GAJUS DOWNTOWN
Nao 't fantastische GAJUS-fees in 2025, kin de jeug van Midde-Limburg zich 
opmake veur de 2026-versie: GAJUS DownTown! 'n Traddiesie is gebaore, dit 
fees MÓT en ZAL eder jaor trökkómme, eder jaor weer baeter en sjterker. 
Dit jaor is de lokasie ruiger, dónkerder en meer underground - DownTown 
Remunj!   
 
Neet groter, waal eksklusiever!
De hottest tickets in (Down)Town 
zólle dit jaor ‘n sjtök beperkder 
zeen (225 tickets in plaats van 450 
tickets), mer Uule-jeugleje die op 
16 jannewarie ‘ne laeftied höbbe 
van 12-17 jaor kriege toegank toet 
de eksklusieve presale!

Zeen dien vrunj nog gein lid van D’n 
Uul, zorg dan det ze zich nog flot 
es jeuglid aanmelje zodet ze neet 
achter ‘t nèt vèsse en doe mit di-
ene ganse vrunjegroep verzekerd 
bös van toegank toet THE place to 
be op 16 jannewarie!
 

VEER ZEEN GAJUS!

TRÖKBLIK GAJUS IN DE TENT      

Vastelaovend laef in Remunj! Det geldj zeker ouch veur de  
Remunjse vastelaovesoptoch! Mer mit nóg meer jeug waert  
't pas éch ónvergaetelik! Daoróm rope veer alle vastelaoves- 
vierders, van klein kienjer toet tieners, op óm mit te doon  
aan de grote optoch op vastelaovesmaondaag.

De kienjer mótte weer mitdoon! 
Den haje veer de traditie sjpringlaevend en 
make veer oze optoch nóg sjoner! 

Waat is daoveur neudig? 
Ein gruupke entoesjaste, creatieve “ajere” die 
wille mitdinke óm de kienjer, net wie vreuger 
in de optoch ein prominente plaats te gaeve. 
Mer netuurlik ouch, en det is mesjiens nog 
waal väöl belangrieker, eine grote groep  
entoesjaste kienjer die wille sjtraole in dé 
grote Remunjse vastelaovesoptoch!

't Optochcommitee haet uch neudig!
Opa’s, oma’s, elders, vrunj, volwassene en 
kienjer: melj uch aan, dink mit en bön d’r bie!

Names ’t optochcommitee kint geer terech 
bie:
Jet Scheepers. Ervare einzelgenger in oze 
optoch die väöl van kienjer hèlt. Vreuger 
waas zie namelik juffrouw! Jet is te bereike 
via jetscheepers@kpnmail.nl
Hank Rietra. Actief lid van ’t optochcom-
mitee. Hank is te bereike via hank@hanks.nl 

Remunjse 
vastelaovesoptoch
zeukt kienjer
Remunjse 
vastelaovesoptoch
zeukt kienjer

VEER 
KIEKE NAOUCH OET!!

Riddaksie
Ayrton Campos
Frits Criens
Luuk Hendriks
Hein Jambroers
Marjo Peeters

Mit dank aan...
Ederein dae, op welke meneer den ouch,  
ein biedrage haet geleverd aan dees edisie!   
 
Mit spesjale dank aan... 
Vórs Dirk I Franssen
Sjtadsprins van Remunj XXX
Sjtadsjeugprins van Remunj XXX
Peter Kroon Fotografie

Oetgaaf
Sjtadsvastelaovesvereniging  
D’n Uul

Vórmgaeving
Marjo Peeters, ontwerpburo M
www.ontwerpburom.nl

Drök
ARS Printmedia

Ketak
Sjtadsvastelaovesvereniging D’n Uul
Posbös 11, 6040 AA Remunj
uulewapper@dn-uul.nl 
www.dn-uul.nl

©2026
Alle sjrieversrechte mit betrèkking toet 
de inhald van dees oetgaaf waere oetdrök-
kelik veurbehaje. Dees rechte beröste 
bie Sjtadsvastelaovesvereniging D’n Uul 
Remunj ofwaal bie de betreffende sjriever.

KOLOFÓN

Zet sjnel in 

diene agenda! 

Veer zeen ós !

Oe-hoe! D'n Uul is wakker noe!

Waers doe de nuje Sjtadsjeugprins van Waers doe de nuje Sjtadsjeugprins van 
Sjtadsvastelaovesvereniging D’n Uul Remunj?Sjtadsvastelaovesvereniging D’n Uul Remunj?
Waers doe de nuje Sjtadsjeugprins van 
Sjtadsvastelaovesvereniging D’n Uul Remunj?

Höbs se altied al jeugprins wille waere? Of nog lever 
Sjtadsjeugprins van Remunj en Jeugprins van D’n Uul? 
Den zeen veer op zeuk nao dich!

Bös dich in ’t vastelaovessezoen 2026-2027 11 jaor aad en/of 
zits se op det moment in groep 8? Hils se van vastelaovend viere 
en kins se ein good wäördje Remunjs sjpraeke of wils se det lere? 

Sjtuur den eine e-mail nao jpkbkdnuulremunj@gmail.com en 
laot ós op ein creatieve meneer weite woróm dets doe de nuje 
Sjtadsjeugprins van Remunj en Jeugprins van D’n Uul wils waere!

Sjone Vastelaovend! 
Tijdens carnaval gaan uw bankzaken gewoon door. Daarom kunt u 
online 24 uur per dag veel bankzaken zelf regelen. Ook kunt u ons 
telefonisch bereiken via (088) 722 66 00. 

Sjone Vastelaovend! 
Tijdens carnaval gaan uw bankzaken gewoon door. Daarom kunt u 
online 24 uur per dag veel bankzaken zelf regelen. Ook kunt u ons 
telefonisch bereiken via (088) 722 66 00. 


